ՏԵՂԵԿԱՆՔ - ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 1998 ԹՎԱԿԱՆԻ ՍԵՊՏԵՄԲԵՐԻ 18-Ի N 580 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ»  ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	               Իրավական ակտի հիմնավորումը

	1.
	Անհրաժեշտությունը

	
	      2014թ. հունվարի 1-ից սկսում է գործել կենսաթոշակային համակարգի պարտադիր կուտակային բաղադրիչը, որի հաշվարկման հիմքում դրված են «բազային եկամուտ» և «պայմանագրային եկամուտ» հասկացությունները: Հաշվի առնելով պարտադիր կուտակային վճարների հաշվարկման առանձնահատկությունները` անհրաժեշտ է անուղղակի եղանակով եկամտային հարկի հաշվարկման ժամանակ հստակեցնել պարտադիր կուտակային վճարների հաշվարկման բազայի որոշման մեխանիզմները: 

	2.
	Ընթացիկ իրավիճակը և խնդիրները

	
	 Հայաստանի Հանրապետության կառավարության 1998 թ. սեպտեմբերի 18-ի «Հարկերի մասին» Հայաստանի Հանրապետության օրենքի 22-րդ հոդվածով նախատեսված դեպ​քերում Հայաստանի Հանրապետության հարկային մարմնի կողմից հարկվող օբյեկտների և հարկային պարտավորությունների հաշվարկման (գնահատման) կարգը հաստատելու և Հայաստանի Հանրապետության հարկային օրենսդրությամբ նախատեսված դեպքերում շուկայական (սովորաբար կիրառվող) գները որոշելու մասին» N 580 որոշմամբ հաստատվել է անուղղակի եղանակներով հարկվող օբյեկտների և հարկային պարտավորությունների հաշվարկման (գնահատման) կարգը:

2013 թ. հունվարի 1-ից ուժի մեջ է մտել «Եկամտային հարկի մասին» Հայաստանի Հանրապետության օրենքը, որը փոխարինել է «Եկամտահարկի մասին» և «Պարտադիր սոցիալական ապահովության վճարների մասին» Հայաստանի Հանրապետության օրենքներին, որի հետ կապված 27.09.2012թ.-ի N1220-Ն որոշմամբ Հայաստանի Հանրապետության կառավարության 2005 թ. նոյեմբերի 24-ի «Հարկային մարմինների կողմից պարտադիր սոցիալական ապահովա​գրության վճարների օբյեկտների և պարտադիր սոցիալական ապահովագրության վճար​ների հաշվարկման կարգը հաստատելու մասին» N 2094-Ն որոշումն ուժը կորցրած է ճանաչվել:

      Չնայած, որ պարտադիր կուտակային վճարների հաշվարկման բազան միաժամանակ հանդիսանում է եկամտային հարկի հաշվարկման բազա, սակայն, հաշվի առնելով կենսաթոշակային համակարգի պարտադիր կուտակային բաղադրիչի հաշվարկման առանձնահատկությունները, անհրաժեշտ է այն հաշվի առնել անուղղակի եղանակներով «բազային եկամտի» և «պայմանագրային եկամտի» հաշվարկման ժամանակ:

	3.
	Տվյալ բնագավառում իրականացվող քաղաքականությունը

	
	      2014թ. հունվարի 1-ից «Կուտակային կենսաթոշակների մասին» ՀՀ օրենքի գործողության հետ կապված` ՀՀ կառավարության 18.07.2013թ.-ի N 800-Ն որոշման N 1 հավելվածի 125-րդ կետի համաձայն մինչև 2013թ.-ի հեկտեմբերի 3-րդ 10-օրյակը ՀՀ կառավարություն պետք է ներկայացվի «Հայաստանի Հանրապե​տության կառավարության 1998 թվականի սեպտեմ​բերի 18-ի N 580 որոշման մեջ փոփոխություններ և լրացում կատարելու մասին» ՀՀ կառավարու​թյան որոշման նախագիծը:

	4.
	Կարգավորման նպատակը և բնույթը

	
	     Անուղղակի եղանակներով պարտադիր կուտակային վճարների հաշվարկման մեխանիզմների կատարելագործում և իրավական դաշտի ապահովում:

	5.
	Նախագծի մշակման գործընթացում ներգրավված ինստիտուտները և անձինք

	
	     Նախագիծը մշակվել է ՀՀ ԿԱ պետական եկամուտների կոմիտեի հարկ վճարողների սպասարկման և հարկման ընթացակարգերի վարչության կողմից:

	6.
	Ակնկալվող արդյունքը

	
	     Նախագծի ընդունման արդյունքում կսահմանվի իրավական հիմքը, որի հիման վրա հարկային մարմինների կողմից հարկ վճարողների մոտ ստուգման ժամանակ անուղղակի եղանակներով կհաշվարկվեն եկամտային հարկի և պարտադիր կուտակային վճարների հաշվարման օբյեկտ (հարկվող եկամուտ) հանդիսացող բազային և պայմանագրային եկամուտները, ինչպես նաև պարտադիր կուտակային վճարները:
     Միաժամանակ, կհստակեցի, որ «Հայաստանի Հանրապետությունում ստուգումների կազմակերպման և անցկացման մասին» ՀՀ օրենքին համապատասխան հարկային մարմնի կողմից իրականացվող` բյուջեի հետ փոխհարաբերությունների ճշտության ստուգման ընթացքում հարկային մարմնի կողմից ստուգվում է նաև վարձու աշխատողների համար «Ժամանակավոր անաշխատունակության նպաստների մասին» ՀՀ օրենքով սահմանված նպաստների գումարների հաշվարկման և եկամտային հարկից պակասեցման ճշտությունը:

